
ҚАЗАҚСТАН ЖӘНЕ ШЕТЕЛ АЗАМАТТАРЫНЫҢ САЙЛАУ ҚҰҚЫҒЫ ЖӘНЕ 

ОНЫҢ НЕГІЗГІ АСПЕКТІЛЕРІ 

Есенбаев Б.М. 
Заң факультетінің 2-курс магистранты 

Л.Н.Гумилев атындағы Еуразия Ұлттық Университеті 
 
Қазақстан Республикасындағы сайлау Республика азаматының сайлау және сайлану 

құқығын еркін жүзеге асыруына негізделеді. (“Қазақстан  Республикасындағы сайлау 
туралы” ҚР Конституциялық заңының 2-бабы).[1] Республика азаматтарының сайлауға 
қатысуы ерікті болып табылады. Азаматты сайлауға қатысты немесе қатыспауға 
мәжбүрлеуге, сондай – ақ оның еркін білдіруді шектеуге ешкімнің де құқығы жоқ. (3-б.3-т) 

Жалпыға бірдей белсенді сайлау құқығы – Республиканың он сегіз жасқа жеткен 
азаматтарының тегіне, әлеуметтік, лауазымдық және мүліктік жағдайына, жынысына, 
нәсіліне, ұлтына, тіліне, дінге көзқарасына, нанымына, тұрғылықты жеріне немесе кез – 
келген өзге жағдаяттарға қарамастан, сайлауда дауыс беруге қатысу құқығы. (4-б.1-т.). 
Сайлаушылар Республика Президенті, партиялық тізімдер бойынша сайланатын Парламент 
Мәжілісінің депутаттары және маслихаттарының депутаттары сайлауына тең негіздерде 
қатысады әрі олардың әрқайсысының бір сайлау бюллетеніне тиісінше бір дауысы болады. 
(5-б.1-т.). Сайлаушылар Республиканың өзге де жергілікті өзін-өзі басқару органдарының 
мүшелерін сайлауға тең негіздерде қатысады әрі олардың әрқайсысының тең дауыс саны 
болады. (5-б.2-т.). 

Республика Президентін, Парламенті Мәжілісінің және маслихаттарының 
депутаттарын, өзге де жергілікті өзін-өзі басқару органдарының мүшелерін азаматтар тікелей 
сайлайды.[2] 

Парламент Сенатының депутаттарын сайлауға таңдаушылар – маслихаттардың 
депутаты болып табылатын Республика азаматтары қатысады. 

Таңдаушылар Сенат депутаттарын сайлауға тең негіздерде қатысады әрі олардың 
әрқайсысының Сенат депутатын сайлаған кезде бір дауысы болады. 

Республика Президентін, Парламентінің және маслихаттарының депутаттарын, өзге 
де жергілікті өзін-өзі басқару органдарының мүшелерін сайлауда жасырын дауыс беріледі 
әрі сайлаушылардың еркін білдіруіне қандай да болсын бақылау жасау мүмкіндігіне жол 
берілмейді.[3] 

Кейбір елдерде дауыс құқығы (белсенді сайлау құқығы) және сайлану құқығы (бәсең 
сайлау құқығы) барлық азаматтарға бірдей берілмейді, ал тек сайлау “шектелімдерін”, яғни 
сайлау құқықтарын беруді байланыстыратын шектеулі шарттарды қанағаттандыратын 
адамдарға ғана беріледі. 

Заң бойынша дауыс құқығы берілген мемлекет азаматтарының жиынтығы елдің 
сайлау корпусын немесе, саяси ғылымда қабылдағандай, электоратты құрайды. XIX ғасырда 
көптеген елдерде сайлау корпусының аясы өте тар болды, өйткені сайлау құқығында 

сайлаушыдан сайлау қамсыздығынығ белгілі бір деңгейіе талап ететін мүліктік шектелім өте 
маңызды рөл атқарады. Осындай қамсыздықтың көрсеткіші ретінде кейбір елдерде меншік 
немесе жалға алу құқығында белгілі бір жылжымайтын мүлікке ие болу танылса, ал басқа 
елдерде табыс салығының белгілі бір сомасын төлеуді танылды. Қазіргі уақытта белсенді 
сайлау құқығы Батыстың бірде – бір дамыған елінде мүліктік шектеліммен 
байланыстырылмайды, бірақ бәсең сайлау құқығы кейде оныен 
байланыстырылады.Соынмен,мысалы, Бельгияда Сенатқа сайлануға құқығы бар адамдардың 
21 санатының ішінен Конституция 12 мың франктан кем емес табыс беретін жылжымайтын 
мүліктің меншік иелерін және жылында кеміне 3 мың франк тікелей салық төлейтін 
адамдарды көрсетеді. 

Жалпы білім шектелімі бұрынғы уақытта орта немесе бастауыш білімі туралы 
құжатты көрсетуді талап ететін еді. Алайда, қазіргі уақытта демократиялық күштердің 
қысымымен бұл талап көртеген Батыс елдерінің сайлау заңынан біржола алынды. Соған 
қарамастан, қазір де кейбір елдерде (мысалы,Жапония) заң сайлаушыдан жақтап дауыс 
беретін кандидаттың есімін бюллетенге өз қолымен жазуын аталап етеді, осы талапты 
бүркемеленген сауаттылық шектелімі десе де болады. 

Батыс елдерінде сайлаушыдан белгілі мерзім бойы белгілі бір ауданның аумағында 
тұруын, ал кейбір елдерде белгілі күнге қарай сонда тұрақты тұрғылықты жерінің болуын 
талап ететін отырықшылдық шектелімі кеңінен тараған. Сонымен, Франция мен Бельгияда 
сайлаушы коммунаның аумағында еі кемі 6 ай, Жаңа Зеландия мен Жапонияда 3ай тұрса 
ғана тіркелуі мүмкін. Ұлыбританияда, Германия мен Австрияда заң ұзақтығын 
айқындамастан, сайлаушыдан тұрақты тұрғылықты жерді талап етеді. Отырықшылық 
шектелімі, әсіресе, басқа жерге кәсіпшілікке баратын маусымдық жұмысшыларға, 
шаруаларға, жұмыс іздеп, ел кезіп жүрген жұмыссыздарға жайсыз тиеді. АҚШ –та 
отырықшылық шектеліміне байланысты сайлауларға қатысудан орта есеппен 5,5 млн адам 
шеттетілген. 

Әйелдерді сайлау құқығынан айыратын жыныс шектелімі XIX ғасырдың соңына 
дейін көптеген Батыс елдерінде жаппай қолданылып келді. Қазіргі уақытта әйелдер үшін 
дауыс құқығын ерекше шектеулер тек Латын Америкасының бірнеше шағын елдерінде ғана 
айқындалған: Гаитиде әйелдер мемлекеттің жергілікті органдарына сайлауларда ғана дауыс 
құқығына ие; Гватемалада әйелдердің сайлау құқықтары сауаттылық шектеліміне 
негізделген, ал ер адамдар үшін мұндай шектелім жоқ; Коста-Рика мен Сальвадорда (1983 
жылғы Конституция қабылдағанға дейін) әйелдер үшін жас шектелімі ер адамдармен 
салыстырғанда, неғұрлым жоғары. Көптеген Араб елдерінде (Бахрейн, Катар, Кувейт) 
парламентке сайлау кезінде әйелдердің дауыс құқығы жоқ. Швейцарияда әйелдер сайлау 
құқықтарын 1971 жылы ғана алды, ал мұрагерлік саласындағы тең құқылық 1985 жылы ғана 
берілді (1985 жылғы референдум осы құқықты мақұлдады). 

Жас шектелімі. Көптеген Батыс елдерінде жас шектелімі 18 жасқа дейін төмендетілді, 
ал Жапонияда, Швейцария мен Финляндияда осы шектелім қазір де 20 жасқа тең. АҚШ –та, 
Германияда, Италия мен Канадада – 18 жас. Көптеген Батыс елдерінде әскери қызметшілерге 
сайлау құқықтары берілмеген.[4] 

Кейбір елдерде нәсілдік шектелім орын алған. Канадада заңнама үндістерге, олар 
қарулы күштерде қызмет етсе ғана дауыс беру құқығын береді. АҚШ – та кейбір оңтүстік 
штаттарында тең сайлау құқығы қолданылғанымен, афроамерикандықтар осы күнге дейін 
түрлі тәсілдермен сайлауға қатысудан шеттетіледі. Негізінен салық салу, әлеуметтік 
сақтандыру, өтелмеген банк ниемелері мен қарыздарының болуы мәселелеріне қатысты 
әкімшілік іс жүргізу әдістері қолданылады. Прибалтикада (Эстония,Латвия,Литва) байырғы 
емес халықтарға азаматтық құқығы, тиісінше, сайлау құқықтары берілмейді. 

Сайлаушыларды тіркеу тәртібі және сайлаушылардың тізімдерін жасау тәсілдері. 
Мемлекеттің азаматы дауыс беруге қатысуы үшін тек сайлау шектелімдерін 
қанағаттандыруы жеткіліксіз, сонымен бірге ол сайлаушылардың тізіміне еңгізілуі қажет. 
Сайлаушыларды тіркеудің екі түрі бар : міндетті емес және міндетті. Міндетті емес тіркеу 

жүйесі кезінде заң тіпті сайлау шектелімдерін қанағаттандыратын адамдардың барлығын 
сайлау тізіміне еңгізуді мақсат етіп қоймайды : тізімдерде тіркеу тек сайлаушының өзінің 
ынтасы бойынша ғана жүргізіледі, ал  тіркеушіге белгіленген шектелімдерге сай дауыс 
құқығы жоқ адамдарды сайлауға қатысуға жібермеу міндеті жүктеледі. Осындай тіркеу 
жүйесі АҚШ-та,Латын Америкасының көптеген елдерінде қолданылады. Американың 
көпшілік штаттарында қабылданған (тұрақты) тіркеу жүйесі бойынша тізімше бір кезде 
еңгізілген сайлаушы біржола тіркелген болып есептеледі және ол қайтыс болған, 
тұрғылықты жерін ауыстырған немесе дауыс құқығынан айырылған жағадайда ғана тізімнен 
сызылады. Мерзімдік тіркеу жүйесі кезінде (АҚШ – тың кейбір штаттары) белгілі бір уақыт 
кезеңі өткеннен кейін (1,2,4,6,12 жыл) бұрынға сайлау тізімдері жойылады әрі сайлауға 
қатысқысы келетін әрбәр сайлаушы жаңадан тіркелуге міндетті. Ресейде сайлаушыларды 
міндетті тіркеу қолданылады (Қазақстан да солай), мұнда сайлаушы ынта танытуға тиіс емес, 
ал тіркеуші заң бойынша сайлау шектелімін қанағаттандыратын әр адамның сайлаушылар 
тізімдеріне еңгізілуін қадағалауға міндетті. Бұл жүйенің екі түрі бар. [5] 

Тұрақты тізімдер жүйесі кезінде бір кезде жасалған тізімдер кейінгі кездерге де күшін 
сақтайды, бірақ мерзімді түрде қайта қаралуға және редакциялануға тиіс (Ұлыбритания, 
Италия, Франция, Үндістан, Жапония сияқты елдерде,әдетте,жыл сайын, ал Бельгияда әр екі 
жыл сайын). 

Арнайы тізімдер жүйесінің мәні сайлаушылардың тізімін әр сайлаудың алдында қайта 
жасауға негізделген. Бұл тәсіл, атап айтқанда, Германия мен Ресейде қолданылады. Сайып 
келгенде, осы жүйенің тұрақты тізімдер жүйесінен артықшылығы мынада, яғни сайлау 
корпусының нақты құрамын неғұрлым дәл және толық көрсете алады. 

Сайлау құқығының теңсіздігі. Сайлауларда халықтың еркін бұрмалауда сайлау 
құқығының теңсіздігі аса маңызды рөл атқарады. Сайлау құқығының теңсіздігі туралы 
айтқанда, сайлаушылар арасындағы теңсіздік, кейбір сайлаушылар өзгелермен 
салыстырғанда неғұрлым тиімді жағдайға қойылатын шарттар ескеріледі. Сайлау құқығы үш 
шартты сақтағанда тең болып табылады : 

1. Әр сайлаушы бір дауысқа ие; 
2. Барлық сайлаушылар тең негңздерде дауыс береді; 
3. Сол және бір органның әр депутаты тұрғындардың бірдей санынан сайланады.  
Сайлау құқығы теңдігінің бірінші шартын бұзуға плюралды вотумға (көп мәрте дауыс 

беруге) рұқсат ету жатады, бұл жағдайда кейбір сайлаушыларға бір емес, бірнеше дауысқа ие 
болады. Сайлау құқығы теңдігінің екінші шартын бұзу куриялық (коммунистік) сайлау 
болып табылады, оның айрықша белгісі – бір жерде тұратын тұрғындарды бірнеше алқаға 
(курияларға, қауымдарға) бөлу, олардың әрқайсысы өздерінің жекелеген депутаттарын 
сайлайды. Осы жүйе Үндістанның сайлау жүйесінде қолданылады, осы елдегі 
сайлаушылар,біріншеден, нәсілдік белгісі бойынша жекелеген тізімдерге енгізіледі. Сайлау 
құқығы теңдігінің үшінші шартын бұзу сайлау округтарын құру тәжірибесімен байланысты. 
[6] 

Аталған проблема сайлаушылардың тізімін жасау жөніндегі жалпы            проблема 
реттелетін заңнамалық актілердің, сондай-ақ ілеспе мәселелер қаралатын басқа да бірқатар 
актілердің тұтас кешенінде қаралады. 

• Сайлауға қатысу – барынша ерікті іс,сондықтан, егер замат сайлауда дауыс 
беруге қатысқысы келсе, ол бірінші кезекте құжаттарын ретке келтіруді өзі қолға алуы керек. 
Өйткені тіркеу қалыпты өмір сүру мен жұмыс істеу үшін аса маңызды шарттардың бірі 
болып табылады, сонымен қатар бүгінгі күні тіркеуге тұру рәсімі едәуір жеңілдетілген. 

• Мемлекеттің тарапынан халықтың электораттық мәдениетін арттыру жөнінде 
үздіксіз жұмыс жүргізілуі қажет. Әрі бұл жұмысты сайлау науқаны кезінде ғана емес, 
үздіксіз жүргізу керек. Оған оқу орындарындағы жастарды хабардар ету, БАҚ арқылы 
бейнероликтерді көрсету, ашық дөңгелек үстелдер, ток-шоу өткізу жатады. Осы бағытта 
жұмыс немқұрайлы жүргізіледі,ал жүргізілсе де, бүкіл ақпарат қатысушы-басшылардың 
деңгейінде өткізілетін іс – шаралардың шеңберінде қалып қояды. 

• Сонымен бірге, белгілі бір эмоциялық ынталандыру шараларына және осы 
процеске әрбір жекелеген адамның тікелей қатсуына қарамастан, қоғамның өзі құратын 
мемлекеттік тетік бәрібір бірінші орында қалады. Бұл тетік жекелеген адамның да, сондай-ақ 
тұтас қоғамның да тәртіп ережелерінің қалыптасқан жүйесін көздейді. Басқаша айтқанда, 
сайлау заңнамасының әзірленген жүйесі болуға тиіс. 

• Қазақстан Республикасы азаматтарының сайлау құқығы сақталуы мәселелерін 
зерттеу және азаматтардың сайлау құқықтарын жетілдіруге қатысты ұсыныстар берілуде. 

• Ең соңғысы. Ел азаматтарының мүддесін қорғау мақсатын алдына қойған 
бірде-бір саяси партия, бірде-бір қоғамдық ұйым сайлаушылар тізімдерін жасаудан бастап 
қорытынды рәсімдерге, дауыстарды санау мен сайлау қорытындыларын жариялауға дейінгі 
сайлау процесінің әрбір сатысынан шет қалмауға тиіс. 

Авторлық және сабақтас құқықтарды, заңмен қорғалатын мүдделерді қорғау 

Қазақстан Республикасының заңнамалық актілерінде көзделген тәртіпте тиісті нысанды, 
құралды және қорғау тәсілдерін қолдану арқылы жүзеге асырылады. Қорғау нысаны ретінде 
субъективті құқықтар мен заңмен қорғалатын мүдделерді қорғау бойынша ұйымдастырылған 
шаралар кешені танылады. Қорғау нысандарын соттық және соттық емес деп екіге бөліп 
қарастырғанымыз жөн. Соттық тәртіпке әр түрлі деңгейдегі соттардағы қорғауды жатқызсақ, 
екіншісіне әкімшілік-құқықтық және өзін-өзі қорғауды жатқызсақ болады. (Бутнев, 1993) 

Бірақ, біздің ойымызша, авторлық құқықтарды қорғаудың басқа жіктелуін өте сәтті 
деп білеміз, бұлар юрисдикциялық және юрисдикциялық емес.  

Қорғаудың юрисдикциялық нысаны бұзылған және дауланатын субъективті авторлық 
құқықтарды қорғау бойынша мемлекетпен уәкілеттілік берілген органдардың қызметі. 
Мұның мәні мынада – құқықтары мен заңмен қорғалатын мүдделері құқыққа қайшы 
әрекеттермен бұзылған тұлға қорғау үшін мемлекеттік немесе уәкілетті органдарға жүгінеді, 
мысалы, сотқа, төрелік сотқа, жоғары тұрған органға және т.б. Бұл органдар бұзылған 
құқықтарды қалпына келтіріп, құқық бұзушылықтың жолын кесу үшін қажетті шаралар 
қолдануы тиіс.  

